
ᑐᓂᔭᐅᓯᒪᔪᑦ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ

ᐱᔾᔪᑎᖃᖅᑐᑎᑦ

ᑐᑭᓯᒋᐊᕈᑎᔅᓴᖅ ᐃᓱᒪᓕᐅᕆᐊᓕᒃ: X

ᐱᔪᑎᓕᒃ: ᐃᓱᒪᓕᐅᔨᔪᒍᑦ ᑎᑎᕋᖅᑕᐅᖁᓪᓗᒋᑦ ᐊᓯᔾᔨᕐᓗᒋᓪᓗ ᒥᑎᐅᔭᐅᔮᖅᑐᑦ ᐃᒪᕐᒥᐅᑕᐅᓲᖅ

(Horned Grebe) ᐃᓗᐊᓂᑦ ᑎᑎᕋᖅᓯᒪᔪᖅ ᓂᕐᔪᑎᓂᑦ ᐅᓗᕆᐊᓇᖅᑐᒦᑦᑐᓄᑦ ᐱᖁᔭᖏᓐᓂ (SARA) 

ᖃᓄᐃᑦᑑᓯᒪᒻᒪᖔᖅ: 

 ᒥᑎᐅᔭᐅᔮᖅᑐᑦ ᐃᒪᕐᒥᐅᑕᐅᓲᖅ (Horned Grebe) ᓯᕗᓪᓕᖅᐹᒥ ᑎᑎᕋᖅᑕᐅᓚᐅᖅᓯᒪᔪᑦ

ᐃᓚᖓᓐᓂ 1−ᒥ ᑕᐃᑲᓂ ᓂᕐᔪᑎᓂᑦ ᐅᓗᕆᐊᓇᖅᑐᒦᑦᑐᓄᑦ ᐱᖁᔭᖏᓐᓂ (SARA) 2011−ᒥ

ᒪᕐᕉᓕᖅᑲᖓᓪᓗᑎᑦ ᐊᕕᑦᑐᖅᓯᒪᓂᖏᑦ:  

o ᐱᖓᓐᓇᖓᓂ (ᐃᓱᒫᓘᑎᖃᖅᑐᑦ) 

o ᒪᒡᑕᓚᓐ ᕿᑭᖅᑕᖓᓂ (Magdalen Island), ᑯᐸᒃ (ᓄᖑᑐᐃᓐᓇᕆᐊᓕᒃ) 

 2023−ᒥ, ᑖᒃᑯᐊ ᑲᑎᒪᔨᕋᓛᑦ ᖃᓄᐃᓕᖓᓕᕐᓂᖏᓐᓂ ᓄᖑᑐᐃᓐᓇᕆᐊᓕᓐᓂᑦ ᓂᕐᔪᑎᓂᒃ ᑲᓇᑕᒥ

(COSEWIC) ᑐᔅᓯᕋᖅᑐᑦ ᒪᕐᕉᒃ ᐊᒥᓲᓂᖏᑦ ᑲᑎᓪᓗᒋᑦ ᓄᑖᕈᖅᑎᓪᓗᒋᑦ ᓇᓗᓇᐃᒃᑯᑎᖏᑦ

ᕿᒥᕐᕈᔭᐅᓯᒪᔪᑦ ᓲᕐᓗ ᐃᓱᒫᓗᓇᖅᓯᓪᓗᑎᑦ. 

 ᐊᑐᓕᖁᔨᕗᑦ ᑲᑎᓪᓗᒋᑦ ᑖᒃᑯᐊ ᕿᒥᕐᕈᔭᐅᓗᑎᑦ ᐊᑕᐅᓯᐅᓕᕐᓗᑎᑦ ᐱᐅᓂᖅᓴᐅᔮᓕᕐᖓᑦ

ᐃᓛᒃᑰᖓᑎᓐᖏᖔᕐᓗᒋᑦ. 

 ᑲᑎᓪᓗᒋᑦ ᐊᒥᓲᓂᖏᑦ, ᓄᑖᕐᒥᑦ ᓇᓗᓇᐃᒃᑯᑎᖔᓕᕐᓗᒋᑦ ᐃᓱᒪᓕᐅᕐᓗᑎᑦ, ᑭᓯᓂᓕ

ᐊᓯᔾᔨᖅᑐᐊᓗᓐᖏᑦᑑᒐᓗᐊᑦ.  



 ᑎᑎᕋᖅᑕᐅᑉᐸᑕ, ᓄᑖᖑᓗᑎᑦ ᑲᓇᑕᒥ ᐊᐅᓚᑦᑎᓂᕐᒧᑦ ᐸᕐᓇᐅᑎᓂᒃ ᑕᐃᒪᐃᒋᐊᖃᕋᔭᖅᑐᑦ

ᑖᒃᑯᓄᖓ ᓂᕐᔪᑎᓄᑦ.  

 ᓄᓇᕗᒻᒥ, ᓂᕐᔪᑏᑦ ᑕᑯᔭᐅᓯᒪᑐᐃᓐᓇᖅᑐᑦ ᑭᓯᐊᓂ ᓂᒋᖅᐸᓯᐊᓂ ᑎᕆᖅᑯᐊᓂ, ᑭᓪᓕᖏᓐᓂ

ᓄᓇᑦᑎᐊᑉ, ᓴᔅᑳᑦᓱᐊᓐ ᐊᒻᒪᓗ ᒫᓂᑑᐸᒥ.   

 ᑐᑭᓯᒋᐊᕈᑎᑕᖃᒃᑲᓂᖅᑐᖅ ᖃᓄᓕᖓᓕᕐᓂᖏᓐᓂ ᓂᕐᔪᑏᑦ, ᐱᔭᐅᖃᑦᑕᕐᓂᖏᓐᓂ, ᓇᔪᒐᖏᑦ ᐊᒻᒪᓗ

ᐅᓗᕆᐊᓇᖅᑐᒦᓐᓂᖏᑦ ᑕᕝᕙᓂ ᐃᓚᒍᑕᖓᓐᓃᑦᑐᑦ A−ᒥ

ᑲᑎᒪᑎᑦᑎᖃᑦᑕᕐᓂᖅ: 

ᐅᓪᓗᖓ ᕖᕝᕗᐊᕆ 5, 2022 ᐋᒡᒌᔅᓯ 2025 
ᓰᑏᑉᐱᕆ 2025 

(ᐃᓱᒪᒋᔭᐅᔪᖅ ᑕᐃᒫᒃ) 

ᖃᓄᖅ

ᖃᐅᔨᒋᐊᖃᑦᑕᕐᓂᐊᕐᒪᖔᑕ

ᑲᑎᒪᔾᔪᑎᔅᓴᓂᑦ

ᑐᓂᓯᓗᑎᑦ

ᐃᕐᖐᕐᓈᖅᑕᐅᑎᒃᑯᑦ

ᑲᑎᒪᔾᔪᑎᔅᓴᓂᑦ

ᑐᓂᓯᒃᑲᓂᕐᓗᑎᑦ

ᐃᕐᖐᕐᓈᖅᑕᐅᑎᒃᑯᑦ

ᖃᐅᔨᒋᐊᓕᕐᓗᑎᑦ

ᐅᖄᓚᐅᑎᒃᑯᑦ

ᑭᖑᓂᖓᓂ

ᑭᓇᓗ

ᖃᐅᔨᒋᐊᖅᑕᐅᓂᐊᕐᒪᖔᖅ

ᑭᕙᓪᓕᖅ ᐃᓄᐃᑦ

ᑲᑐᔾᔨᖃᑎᒌᖏᑦ, 

ᑭᕙᓪᓕᖅ

ᓂᕐᔪᑎᓕᕆᓂᕐᒧᑦ

ᑲᑎᒪᔨᖏᑦ, 

ᐆᒪᔪᓕᕆᔨᕐᔪᐊᒃᑯᑦ

(NWMB), ᑐᓐᖓᕕᒃᑯᑦ

(NTI), ᓄᓇᕗᑦ ᒐᕙᒪᒃᑯᑦ

(GN) 

ᑭᕙᓪᓕᖅ ᐃᓄᐃᑦ

ᑲᑐᔾᔨᖃᑎᒌᖏᑦ, 

ᑭᕙᓪᓕᖅ

ᓂᕐᔪᑎᓕᕆᓂᕐᒧᑦ

ᑲᑎᒪᔨᖏᑦ, 

ᐆᒪᔪᓕᕆᔨᕐᔪᐊᒃᑯᑦ

(NWMB), 

ᑐᓐᖓᕕᒃᑯᑦ (NTI), 

ᓄᓇᕗᑦ ᒐᕙᒪᒃᑯᑦ

(GN) 

ᑕᐃᒃᑯᐊ

ᑭᐅᓚᐅᓐᖏᑦᑐᑦ

 ᑲᑎᒪᔾᔪᑎᔅᓴᓂᑦ ᑎᑎᕋᓯᒪᔪᖃᕐᓗᓂ ᐊᒻᒪᓗ ᐊᐱᖅᑯᓯᕐᓂᑦ (ᐃᓄᑦᑎᑑᖓᔪᑦ ᖃᓪᓗᓈᑎᑐᓪᓗ; 

ᐃᓚᓕᐅᑎᓯᒪᓗᑎᑦ B−ᒥ), ᑐᑭᓯᒋᐊᕐᕕᑕᓕᒃ ᓂᕐᔪᑎᓕᕆᓂᕐᒧᑦ ᑮᓇᐅᔭᒃᑯᕕᓐᓂ ᓂᕐᔪᑎᓂᑦ

ᐅᓗᕆᐊᓇᖅᑐᓂᑦ ᐊᑎᓕᐅᕆᐊᓕᓐᓂᒃ ᐃᓗᓕᖃᖅᑐᖅ ᑲᑎᒪᔨᕋᓛᓂᑦ ᖃᓄᐃᓕᖓᓂᓕᕐᓂᖏᓐᓂ

ᓄᖑᑐᐃᓐᓇᕆᐊᖃᕐᓂᖏᓐᓂ ᓂᕐᔪᑏᑦ ᑲᓇᑕᒥ (COSEWIC) ᕿᒥᕐᕈᔭᐅᓂᖏᑦ ᐊᒻᒪᓗ

ᖃᓄᐃᓕᖓᓕᕐᓂᖏᑦ ᐅᓂᒃᑳᑦ ᐊᒻᒪᓗ ᑐᑭᓯᒋᐊᕈᑏᑦ ᒐᕙᒪᑐᖃᒃᑯᓐᓂ ᑲᑎᒪᑎᑦᑎᓂᖏᓐᓂ.

 ᑲᑐᔾᔨᖃᑎᒌᑦ ᐊᐱᕆᔭᐅᓯᒪᒻᒪᑕ ᐊᑐᐃᓐᓇᐅᖁᔨᓗᑎᑦ ᖃᓄᐃᓕᖓᓪᓚᕆᓕᕐᓂᖏᓐᓂ

ᑐᔅᓯᕋᐅᑕᐅᔪᖅ ᑎᑎᕋᖅᓯᒪᔪᖅ (ᓲᕐᓗ ᓈᒻᒪᓴᓐᖏᑦᑐᑦ, ᐃᑲᔪᖅᑐᐃᔪᑦ ᐅᕝᕙᓘᓐᓃᑦ ᐊᔾᔨᒋᓐᖏᑕᖓᓂ

ᐃᓱᒪᓖᑦ) ᐊᒻᒪᓗ ᐊᓯᖏᓐᓂ ᐅᖃᐅᓯᕐᓂᑦ, ᐃᓱᒫᓘᑎᓂᒃ ᐅᕝᕙᓘᓐᓃᑦ ᑐᑭᓯᒋᐊᕈᑎᓂᒃ ᐊᓯᖏᓐᓂ

ᐃᓱᒪᖅᓴᖅᓯᐅᕆᐊᖃᖅᑲᑦ. 

https://species-registry.canada.ca/index-en.html#/species?sortBy=commonNameSort&sortDirection=asc&pageSize=10
https://species-registry.canada.ca/index-en.html#/species?sortBy=commonNameSort&sortDirection=asc&pageSize=10
https://species-registry.canada.ca/index-en.html#/species?sortBy=commonNameSort&sortDirection=asc&pageSize=10
https://species-registry.canada.ca/index-en.html#/species?sortBy=commonNameSort&sortDirection=asc&pageSize=10
https://species-registry.canada.ca/index-en.html#/consultations/1088


 ᖃᐅᔨᒪᔭᐅᔪᑦ ᓇᒦᓐᓂᖏᓐᓂ ᒥᑎᐅᔭᐅᔮᖅᑐᑦ ᐃᒪᕐᒥᐅᑕᐅᓲᖅ (Horned Grebe) ᓄᓇᕗᒻᒥ

ᐃᓗᐊᓃᓐᖏᑦᑐᕐᓕ 50−ᑭᓚᒦᑕᓂᒃ ᐆᒪᔪᕐᓂᐊᖅᑎᒃᑯᓐᓄᑦ ᕼᐊᒻᒪᓚᒃᑯᓄᓪᓘᓐᓃᑦ, 

ᑕᐃᒪᐃᓐᓂᖓᓐᓄᑦ ᐱᓕᕆᖃᑎᖃᓐᖏᑦᑐᑦ ᖃᐅᔨᒋᐊᕐᕕᔅᓴᒥᑦ ᑕᒪᑐᒧᖓ. 

 ᓄᓇᕗᒻᒥ, ᑲᓇᑕᒥ ᓂᕐᔪᑎᓕᕆᓂᕐᒧᑦ ᐱᔨᑦᑎᕋᖅᑎᓄᑦ (CWS) ᐃᑲᔪᖅᑐᖅᑕᐅᓚᐅᖅᑐᑦ

ᐊᓯᔾᔨᖅᑕᐅᔪᒪᓂᖏᓐᓂ ᓄᓇᕗᑦ ᒐᕙᒪᒃᑯᖏᓐᓃᓐᖔᖅᑐᓂᒃ. ᐊᓯᐊᒍᑦ ᑭᐅᓚᐅᓐᖏᑦᑐᑦ ᒫᓐᓇᒧᑦ. 

 ᐅᑭᐅᖅᑕᖅᑐᓂ, ᑲᓇᑕᒥ ᓂᕐᔪᑎᓕᕆᓂᕐᒧᑦ ᐱᔨᑦᑎᕋᖅᑎᓄᑦ (CWS), 

ᑎᑎᕋᖅᑕᐅᕙᓪᓕᐊᓕᖅᑎᓪᓗᒍ, ᐃᑲᔪᖅᑐᐃᓚᐅᖅᑑᒐᓗᐊᑦ ᐊᓯᔾᔨᖅᑕᐅᔪᒪᔪᒥᑦ ᑕᐃᑲᓐᖓ ᐅᐃᑮᔨ

(Weekeezi) ᓄᓇᓕᕆᓂᕐᒧᑦ ᑲᑎᒪᔨᖏᑦ ᓄᓇᑦᑎᕐᒥ. ᔫᑳᒥ, ᓂᓪᓕᓚᐅᓐᖏᑦᑐᑦ

ᑐᓴᕐᕕᒋᓚᐅᓐᖏᑕᕗ ᓇᓪᓕᐊ ᓂᕐᔪᑎᓕᕆᓂᕐᒧᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᖏᑦ (North Slope) 

ᐅᕝᕙᓘᓐᓃᑦ ᔫᑳᓐ ᐃᖃᓗᓕᕆᓂᕐᒧᑦ ᓂᕐᔪᑎᓕᕆᓂᕐᒧᓪᓗ ᑲᑎᒪᔨᖏᑦ.  

ᖃᓄᐃᓕᖓᓂᐊᓕᕐᒪᖔᑦᑕ: 

ᐅᑯᐊ ᑲᑎᒪᔩᑦ ᐃᓱᒪᓕᕆᓯᒪᔭᖏᑦ, ᒥᓂᔅᑕ ᐊᑐᓕᖁᔨᓪᓗᓂ ᒐᕙᓄ ᑲᑎᒪᔨᖏᓐᓄᑦ ᐃᓱᒪᒋᖃᓯᐅᑎᓐᓇᒋᑦ

ᑲᑎᒪᔨᕋᓛᑦ ᖃᓄᐃᓕᖓᓕᕐᓂᖏᓐᓂ ᓄᖑᑐᐃᓐᓇᕆᐊᓕᓐᓂᑦ ᓂᕐᔪᑎᓂᒃ ᑲᓇᑕᒥ (COSEWIC) 

ᕿᒥᕐᕈᔭᐅᓂᖏᑦ, ᑲᑎᒪᑎᑦᑎᓂᖏᑦ, ᑕᐃᒃᑯᐊᓗ ᓂᕐᔪᑎᓕᕆᓂᕐᒧᑦ ᐊᐅᓚᑦᑎᔩᑦ ᑲᑎᒪᔨᖏᑦ ᐊᖏᖅᓯᓪᓗᑎᑦ

ᓂᕐᔪᑎᓂᑦ ᓄᓇᑖᕈᑎᐅᑉ ᐊᖏᕈᑎᖓᓐᓂ (ᐱᖃᓯᐅᑎᓗᒋᑦ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ), ᐊᒻᒪᓗ

ᒪᓕᒐᕐᓂᑦ ᐊᑦᑐᐃᓂᖃᕐᓂᖏᓐᓂ ᕿᒥᕐᕈᓂᕐᒧᑦ ᑎᑎᕋᖅᑕᐅᓯᒪᔪᑦ. ᑭᖑᓪᓕᖅᐹᒥᓕ ᐃᓱᒪᓕᐅᕐᓂᖏᓐᓂ

ᐊᓯᔾᔨᖅᑕᐅᓚᐅᖅᑐᖅ, ᑕᐃᑲᓂ ᒪᓕᑦᑐᑎᑦ ᒪᓕᒐᕐᒥᑦ 5.3.16 ᓄᓇᕗᑦ ᐊᖏᕈᑎᖓᓐᓂ, ᑕᒪᓐᓇ

ᒪᓕᑦᑕᐅᒋᐊᓕᒃ ᒥᓂᔅᑕᐅᑉ ᐊᑐᓕᖁᔭᖏᑦ ᑕᐃᑯᖓ ᒐᕙᓄ ᑲᑎᒪᔨᖏᓐᓄᑦ.  

ᐃᓚᒋᖃᐅᓯᑎᒻᒪᒍ ᒐᕙᒪᑐᖃᒃᑯᑦ ᒪᓕᒐᖏᓐᓂ ᐃᓕᖅᑯᓯᕆᕙᑦᑕᖏᓐᓂ, ᐅᓪᓗᐃᑦ 30 ᐅᖃᕐᕕᖃᖅᑎᑕᐅᒻᒪᑕ

ᑭᒃᑯᑐᐃᓇᐃᑦ ᐃᓱᒪᓕᐅᒥᓂᕐᒥᑦ ᑲᓇᑕᒥ ᒐᕙᒪᒃᑯᓐᓂ, ᐃᓚᖓ 1. ᑭᖑᓪᓕᖅᐹᒥᓕ ᑲᒪᓕᕐᓗᑎᑦ ᒐᕙᓄ

ᑲᑎᒪᔨᖏᑦ ᑎᑎᕋᖅᓯᓕᕐᓗᑎᑦ ᐃᓱᒪᓕᐅᒥᓂᕐᒥᓂᒃ. ᒐᕙᓄ ᑲᑎᒪᔨᓄᑦ ᑎᑎᕋᖅᓯᓂᐊᕐᓂᖅᑲᑦ ᓂᕐᔪᑎᓂᒃ, 

ᒪᓕᒐᖅᑎᒍ ᒪᓕᒋᐊᖃᓕᕋᔭᖅᑐᖅ ᐃᓚᒋᔭᐅᓗᓂ 1−ᒥ. ᐃᓱᒪᓕᐊᖓ ᐊᒻᒪᓗ ᒪᓕᒐᓕᐊᖏᑦ

ᐊᑦᑐᐃᓂᖃᓕᕐᓗᑎᑦ ᕿᒥᕐᕈᔭᐅᒋᐊᖃᓂᖏᓐᓄᑦ ᓴᖅᑭᖅᑕᐅᓗᑎᑦ ᐃᓄᑐᐃᓐᓇᕐᓄᑦ ᓴᖅᑭᖅᑕᐅᓕᕐᓗᑎᑦ

ᑲᓇᑕᒥ ᒐᕙᒃᑯᓐᓂ, ᐃᓚᖓᓐᓂ II−ᒥ. 

ᐃᓱᒪᓕᐅᕆᐊᓕᒃ: 

ᐃᓱᒪᓕᐅᖁᔨᒐᑦᑕ ᐆᒪᔪᓕᕆᔨᕐᔪᐊᒃᑯᓐᓂ (NWMB) ᑎᑎᕋᖅᑕᐅᖁᓗᒋᑦ ᑲᑎᓪᓗᒋᑦ ᐊᒥᓲᓂᖏᑦ

ᒥᑎᐅᔭᐅᔮᖅᑐᑦ ᐃᒪᕐᒥᐅᑕᐅᓲᖅ (Horned Grebe) ᒐᕙᒪᑐᖃᒃᑯᓃᑦᑐᓂᒃ ᓂᕐᔪᑎᓂᑦ

ᐅᓗᕆᐊᓇᖅᑐᒦᑦᑐᓄᑦ ᐱᖁᔭᖏᓐᓂ ᒪᓕᑦᑐᒋᑦ ᓄᓇᕗᑦ ᐊᖏᕈᑎᖓ s.5.2.34(f) ᐊᒻᒪᓗ 5.3.16-5.3.23. 

ᑎᑎᕋᖅᑕᐅᓯᒪᔪᖅ:  ᑲᓇᑕᒥ ᓂᕐᔪᑎᓕᕆᓂᕐᒧᑦ ᐱᔨᑦᑎᕋᖅᑎᓄᑦ, ᐅᑭᐅᖅᑕᖅᑐᒥ

ᐅᓪᓗᖓ ᑎᑎᕋᖅᑕᐅᓂᖓᓐᓄᑦ:   2025-08-22 



ᐃᓚᒍᑕᖓ A

ᐅᖓᓯᓐᓂᖏᑦ ᐃᔭᐅᔪᓐᓇᕐᓂᖏᓪᓗ

 ᑕᒫᓂᖃᐃ 92% ᑖᒃᑯᐊ ᒥᑎᐅᔭᐅᔮᖅᑐᑦ ᐃᒪᕐᒥᐅᑕᐅᓲᖅ (Horned Grebe) ᐃᕐᓂᐅᕐᕕᖏᑦ

ᑲᓇᑕᒦᒻᒥᔪᑦ ᓇᒥᑐᐃᓐᓇᖅ

 ᐱᑕᖃᓲᑦ ᐊᐅᐴᑕᒥ, ᐳᕆᑎᔅ ᑲᓚᒻᐱ, ᒫᓂᑑᐸ, ᓅ ᐳᕌᓐᓱᐃᒃ, ᓄᓇᑦᑎᐊᖅ, ᓅᕙ ᓯᑰᓴ, ᓄᓇᕗᑦ, 

ᐊᓐᑎᐅᕆᔪ, ᑯᐸᒃ, ᓴᔅᑳᑦᓱᐊᓐ, ᔫᑳᓐ, ᐋᑦᓛᓐᑎᒃ ᐃᒪᕕᖓᓂ ᐊᒻᒪᓗ ᐳᓯᕕᑉ ᐃᒪᕕᖓᓂ. 

 ᑕᒫᓂᖃᐃ ᓄᓇᕗᒥ ᓂᒋᐊᓃᒐᔪᓲᑦ, ᑭᓪᓕᖏᓐᓂ ᓄᓇᑦᑎᐊᖅ ᐊᒻᒪᓗ ᒫᓂᑑᐸ.

 ᑲᑎᑕᐅᓚᐅᖅᑎᓐᓇᒋᑦ ᒪᕐᕉᒃ ᐊᕕᑦᑐᖅᓯᒪᔫᒃ, ᐱᖓᓐᓇᖓᓃᑦᑐᑦ (ᐃᓱᒫᓗᒋᔭᐅᔪᑦ) ᓴᖅᑭᖅᑕᓂ 

ᓄᓇᕗᒻᒥ. 

ᑎᑎᖅᑐᒐᖅᓯᒪᔪᖅ 1 ᐃᕐᓂᐅᕐᕕᒃ ᐱᐅᕙᑦᑐᓪᓗ ᒥᑎᐅᔭᐅᔮᖅᑐᑦ ᐃᒪᕐᒥᐅᑕᐅᒨᑦ ᑲᓇᑕᒥ. 

ᓇᔪᒐᖏᑦ

 ᒥᑎᐅᔭᐅᔮᖅᑐᑦ ᐃᒪᕐᒥᐅᑕᐅᓲᖅ (Horned Grebe) ᐃᕐᓂᐅᕋᔪᒻᒪᑕ ᓄᓇᑐᐃᓐᓇᕐᒥᑦ

ᓇᐹᖅᑐᖃᓐᖏᑦᑐᓂᒃ ᐊᒻᒪᓗ ᐊᓯᖏᓐᓂ ᓇᐹᖅᑐᑕᓕᓐᓂᓪᓗ. 

 ᑕᒪᒃᑯᐊ ᐊᑯᓐᓈᕿᔪᓂᒃ ᑕᕆᐅᖃᓐᖏᑦᑐᒥᑦ ᒪᓴᒻᒥᐅᑕᐅᒻᒪᑕ ᐱᕈᖅᑐᖃᖅᑐᓂᓗ ᐃᕙᕕᖃᖅᑐᑎᑦ 

ᑕᑯᔅᓴᐅᑦᑎᐊᖅᑐᒥ ᓂᕿᔅᓴᓯᐅᖅᐸᑦᑐᓄᑦ. 

ᐅᓗᕆᐊᓇᖅᑐᒦᑦᑐᑦ ᐃᕐᓂᐅᕐᕖᑦ

 ᒪᓴᑦᑕᖃᓐᖏᑦᑎᐊᓕᖅᑐᓂ ᐱᕈᖅᑐᐃᑦ ᐱᔾᔪᑎᒋᓪᓗᖏᑦ, ᐃᒪᐃᓪᓗ, ᐆᖅᑲᖅᑯᑎᔅᓴᓕᐅᖅᑐᓪᓗ

o ᓄᓇᖅᐸᓯᒻᒦᑦᑐᓂᒃ ᐃᒪᕐᒥ ᐅᖓᓯᑦᑐᓂᑦ



 ᒪᑭᒪᔾᔪᑎᔅᓴᐃᑦ ᐊᓯᔾᔨᖅᑐᑎᑦ, ᐱᓗᐊᖅᑐᒥᑦ ᒪᓴᐃᑦ ᓄᓇᐃᑦ

o ᐊᔾᔨᐅᖏᑦᑐᓂᓪᓗ ᐃᒪᕐᒥᑦ ᐱᕈᖅᑐᖃᓕᖅᑐᓂ ᐊᒥᓱᓪᓗ ᐃᒪᑐᐃᓐᓇᕐᒥᑦ 

ᓂᕿᔅᓴᖅᓯᐅᖅᐸᑦᑐᑦ

o ᐊᒥᓱᓪᓗ ᓂᕿᑦᑎᐊᕙᐃᑦ ᒪᓴᓐᓃᓕᖅᑐᑦ ᐊᔾᔨᐅᖏᑦᑐᑦ ᐱᕈᖅᑐᖃᕐᓂᖏᓐᓂ 

 ᓯᓚ ᐊᓯᔾᔨᐸᓪᓕᐊᓂᖓ

o ᐸᓂᖅᐸᓪᓕᐊᓕᖅᑐᓂ ᒪᓴᐅᓂᖓ ᓄᓇ

 ᑐᖁᕙᓕᐊᖃᑦᑕᖅᑐᑎᑦ ᐅᐊᔭᓂᑦ ᓇᐸᕈᑕᓃᑦᑐᓂᑦ ᐱᔾᔪᑎᖃᖅᑐᑎᑦ ᐊᓄᕆᒧᓪᓗ 

ᓄᒃᑭᔅᓴᐅᑎᓕᐅᖅᑐᐊᓘᓪᓗᑎᑦ


